
				এই পাতাটির মুদ্রণ সংশোধন করা প্রয়োজন। 
৩৬৬ শ্রীহট্টের ইতিবৃত্ত তৃতীয় ভাগ-পঞ্চম খণ্ড
বাড়ী করিয়া দেওয়া হয় ও বার্ষিক ২৫০০ টাকা আয়ের ভূসম্পত্তি দান করা হয়। এই বাড়ী “নয়াবাড়ী” নামে খ্যাত হয়; ইহা সুখাইড়ের ৪র্থ জমিদারবাড়ী।
জামাতা ভোলানাথ বুদ্ধিমান ও গুণবান ব্যক্তি ছিলেন, আজ পর্যন্ত লোকমুখে তাহার কথা গল্পের মত শ্রত হওয়া যায়। বৈষ্ণবধৰ্ম্মে তাহার ন্যায় দৃঢ় বিশ্বাসী ভক্ত অল্পই দৃষ্ট হয়; অশীতি বর্ষ বয়সে সজ্ঞানে তাহার মৃত্যু ঘটে। মোহন রায়ের পুত্র মুরারি চাঁদ সাধারণতঃ ময়ুর চৌধুরী বলিয়া খ্যাত ছিলেন। তাহার সুদীর্ঘ সুবিশাল ও পূর্ণায়ত দেহ সৌন্দর্যের আধার স্বরূপ ছিল; তদীয় বিরাট বপুঃ দর্শনে লোকের ভয় ও বিস্ময় জনিত, আবার তাহার মুখশ্রী এমনই মনোহর ছিল যে, বহুলোক কেবল তাহাকে দেখিবার জন্যই আসিত। তাহার পুত্র দানশীল, পরহিত-রত ও সুপুরুষ বলিয়া খ্যাত শ্ৰীযুত মথুরামোহন চৌধুরী হইতে এই বিবরণীর এক প্রস্ত প্রাপ্ত হইয়া উপকৃত হইয়াছি।
বেহেলির পুরকায়স্থ বংশ সুনামগঞ্জের অন্তর্গত বেহেলি গ্রামবাসী দাসবংশের আদি পুরুষ প্রথমরায় রাঢ়দেশ হইতে এস্থানে প্রথমে আগমন করেন। তৎকালে ঐস্থান জঙ্গল পরিপূরিত ছিল, প্রথমরায়ু প্রথমে জঙ্গলভূমি সঙ্গীয় লোকদিগের মধ্যে “বিলি" দিয়া আবাদক্রমে গ্রাম বসাইয়াছিলেন, “বিলি" শব্দই বেহেলিতে রূপান্তরিত হইয়া গ্রামের নামে পরিণত হইয়াছে।
প্রথমরায়ের পুত্রের নাম রবিরায়, তাহার পুত্র তিলকরাম ১০৬৭ হিঃ অব্দে (১৬৪৯ খৃঃ) শাহাজাহান বাদশাহের অনুমতানুসারে বঙ্গীয় নবাব শাহসুজার নিকট হইতে লাউড় পরগণায়, প্রায় ছয় মাইল দীর্ঘ ও তিন মাইল প্রস্থ বিশিষ্ট একখণ্ড ভূমির সনদ প্রাপ্ত হন।১৩ এই ভূমি বেহেলি, রহিমপুর, হরিহরপুর, বাণিরপুর প্রভৃতি মৌজাভুক্ত ছিল, তন্মধ্যে দশ কেদার ভূমি বিশিষ্ট তদীয় ভদ্রাসনবাটী নিষ্কর নির্দিষ্ট হয় । তিলকরাম “জমিদার" বলিয়া পরিণত হন। দিল্লীর বাদশাহের অভিপ্রায়ে পূৰ্ব্বে স্থানে স্থানে যে জমিদার নিয়োজিত হইতেন, তাহদের প্রাপ্ত সনদে ভূমির পরিমাণ যাহাই থাকুক, পরে নানা উপায়ে তাহারা প্রায়শঃ তাহার পরিসর বৰ্দ্ধিত করিয়া লইতেন, ইহার উদাহরণ বিরল নহে।
তিলক রামের পুত্র শ্যামরায়, তৎপুত্র সুন্দরও গোবিন্দ; তন্মধ্যে সুন্দরের চারি পুত্র হয়, ইহাদের নাম মনোহর, শম্বু, রামনারায়ণ ও চন্দ্র নারায়ণ ॥১৪
মনোহর অতিশয় বুদ্ধিমান ব্যক্তি ছিলেন; বাণিয়াচঙ্গাধিপতি তাহাকে বিশেষ অনুগ্রহ
১৩. উক্ত বাদশাহী সনন্দের ইংরেজী অনুবাদ পরবর্তী ব পরিশিষ্টে প্রাপ্ত হইবে। ১৪. সুন্দর রাম হইতে পরবর্তী বংশাবলী এইঃ
i I সুন্দর,রায় | | মনোহর শষ্ণু রামনারায়ণ চন্দ্রনারায়ণ I I I I ך | সোণারম ধনরাম স্বরূপরাম অনন্তরাম ভগীরথ বিজয়নারায়ণ
r—| | | | | মুরারি হরকিশোর রাধামোহন জগন্নাথ जनिन्न বিষ্ণুপ্ৰসাদ
| | | জয়চন্দ্র (দত্তক) প্রকাশচন্দ্র বৃন্দাবনচন্দ্র নদীয়াচাদ হরকুমার কৈলাসচন্দ্র বরদ্যচন্দ্র

				 এই পাতা শেষ সম্পাদিত হয়েছে ০২:৩৫টার সময়, ১১ জুলাই ২০১৮ তারিখে।

